
zelatan 
Beste armeniarrak 

Goiko Karabakh deritzon eskualdeko 
armeniarren arazo dela-eta (neronek 
ere bestetan aipatua), ahaztu egin ohi 
da Turkialdeko armeniarren patu ezin 
hitsagoa. Ararat mendi mitikoa barnean 
daukan Hego-Armenia desagertu egin 
bide da ; eta H e r r i e n Tr ibuna lak 
1984an, Parisen, Turkia kondenatu 
arte, dena bare zegoen Mendebalde 
hiper-demokratikoan. 

Urrun gelditu da 1915 urtea; eta or-
duan sarraskituak izan ziren 1.500.000 
armeniarrak, eta deserriturik munduan 
barrena sakabanatu ziren beste 500.000 
armeniarrak, ba . . . hainbat gaixto! 
Bakea behar diagu. 

1973an Santa Barbaran, Kalifornian. 
turkiar diplomatiko bat hilik gertatu 
arte, lasai bizi ziren denak. Eta nor hil-
tzailea? Hura kolpea! Genozidiotik ihes 
egindako armeniar bat, Gourgen Yani-
kian delakoa: gazterik eskapo, eta bere 
77 urteetan "terrorismora" aldatzera 
deliberatua. Horren ondorioz sortu zen 
ASALA organizazioa, turkiar enbaja-
doreen garbitzaile nekagaitza. Eta, egia 
aitortzeko, ASALA-ri esker aipatzen 
da gaur Hego-armeniarren genozidio 
ikaragarria. 

Bestela nork gogoraziko liguke hura 
guztia? 

Eta zertan dira Diaspora-ko armenia-
rrak? Bertakoekin asimilatzera behar-
turik, ozta atxiki dute askotan deituraz 
besterik. Los Angeles-en, dena dela, 
egunkari bat dute; eta auzo berezi ba-
tera bildu dira . Zer esan I ran-go 
200.000-ez, Libano-ko 180.000-ez, 
Siria-ko 150.000-ez? Ez dakigu ezer. 
A l d a m e n e a n b e r t a n . F r a i n t z i a n . 
200.000 bizi dira; eta batzu, oso fa-
matu egin dira: Charles Aznavour kan-
t a r i a . Anouk Aimée z i n e l a r i a . . . . 
1915.ko genozidioaren ondorioz Frain-
tzian jaio eta heziak. Ba al zenekiten?. 

Kondaira horrela idazten da, zoritxa-
rrez, eta ez bestela. 

Gerlak galtzen dituztenez nekez 
aurki daiteke lerrorik batere demok-
raten lumetan; eta are nekezago mal-
korik beroien begi minberetan. 

